Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ - Ա
<<..........>> <<..............................>> 2011թ.

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ԴԵԿՏԵՄԲԵՐԻ 16-ի N804 ՈՐՈՇՈՒՄԸ ՉԵՂՅԱԼ ՃԱՆԱՉԵԼՈՒ ԵՎ  ՁԱՅՆԱԳՐՈՒԹՅՈՒՆՆԵՐԻ <<ՏԵՐՅԱՆ ՍՏՈՒԴԻԱ ՊԵՏԱԿԱՆ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ
Ղեկավարվելով <<Իրավական ակտերի մասին>> Հայաստանի Հանրապետության օրենքի 71 և 75 հոդվածների դրույթներով և հիմք ընդունելով <<Բաժնետիրական ընկերությունների մասին>> Հայաստանի Հանրապետության օրենքի 27 հոդվածի 2-րդ կետի ա) ենթակետը, Հայաստանի Հանրապետության կառավարությունը ո ր ո շ ու մ է.

1. Չեղյալ ճանաչել Հայաստանի Հանրապետության կառավարության 1998 թվականի դեկտեմբերի 16-ի <<Տերյան ստուդիա>> պետական բաժնետիրական ընկերությունը վերակազմավորելու մասին>> N804 որոշումը: 

2. Հայաստանի Հանրապետության օրենսդրությամբ սահմանված կարգով լուծարել Ձայնագրությունների <<Տերյան ստուդիա>> պետական փակ բաժնետիրական ընկերությունը (գտնվելու վայրը՝ քաղ. Երևան, Տերյան փող. 2, պետական գրանցման համարը՝ 286.120.03106): 

3. Հայաստանի Հանրապետության կառավարությանն առընթեր պետական գույքի կառավարման վարչության պետին` Ձայնագրությունների <<Տերյան ստուդիա>> պետական փակ բաժնետիրական ընկերության լուծարման աշխատանքներն իրականացնելու նպատակով ստեղծել լուծարման հանձնաժողով՝ դրա կազմում ընդգրկելով Հայաստանի Հանրապետության մշակույթի նախարարության, Հայաստանի Հանրապետության ֆինանսների նախարարության, Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ), Հայաստանի Հանրապետության կառավարությանն առընթեր պետական եկամուտների կոմիտեի ներկայացուցիչներին:

4. Հայաստանի Հանրապետության մշակույթի նախարարին` լուծարման հանձնաժողովի ստեղծման պահից հետո մեկամսյա ժամկետում բաժնետիրական ընկերությունում իրականացնել գույքագրում և գույքն ու համապատասխան փաստաթղթերը հանձնել լուծարման հանձնաժողովին: 

5. Լուծարման միջանկյալ հաշվեկշիռը Հայաստանի Հանրապետության մշակույթի նախարարության կողմից հաստատվելուց հետո, ընկերության բաժնետոմսերի տնօրինման լիազորությունը վերապահել Հայաստանի Հանրապետության կառավարությանն առընթեր պետական գույքի կառավարման վարչությանը: 

6. Սահմանել որ`

1) բաժնետիրական ընկերության պարտատերերի հետ հաշվարկներն ավարտելուց հետո դեբիտորական պարտքերի և այլ պահանջների իրավունքները վերապահել Հայաստանի Հանրապետության ֆինանսների նախարարությանը,

2) բաժնետիրական ընկերության պարտատերերի պահանջների բավարարումից հետո մնացած գույքը հանձնել Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը:

7.  Հայաստանի Հանրապետության կառավարությանն առընթեր պետական գույքի կառավարման վարչության պետին` բաժնետիրական ընկերության լուծարման գործընթացի ավարտից հետո Հայաստանի Հանրապետության կառավարություն ներկայացնել առաջարկություններ ընկերության լուծարումից հետո մնացած գույքի տնօրինման վերաբերյալ:

ՏԵՂԵԿԱՆՔ-ՀԻՄՆԱՎՈՐՈՒՄ

ՀՀ կառավարության 2010թ. ապրիլի 29-ի թիվ 474-Ն որոշման 4-րդ կետով ՀՀ արդարադատության նախարարությունը` ՀՀ կառավարությանն առընթեր պետական գույքի կառավարման վարչության հետ համատեղ պետք է ճշգրտեր պետական մասնակցությամբ առևտրային կազմակերպությունների ցանկերը, ընդ որում պետական մասնակցությամբ այն կազմակերպությունների մասով, որոնց մասին ճշգրտման աշխատանքների իրականացման ընթացքում որևէ տեղեկատվություն չի բացահայտվի, ՀՀ կառավարություն ներկայացնել առաջարկություն դրանցում պետական մասնակցության հետագա տնօրինման վերաբերյալ: 
Ճշգրտման աշխատանքների ավարտից հետո ՀՀ արդարադատության նախարարությունը չբացահայտված կազմակերպությունները լուծարելու առաջարկ էր ներկայացրել ՀՀ կառավարության աշխատակազմ: ՀՀ վարչապետի 2010թ. նոյեմբերի 15-ի թիվ 02/23.11/14252-10 հանձնարարականով ՀՀ կառավարությանն առընթեր պետական գույքի կառավարման վարչությանը հանձնարարվել է լուծարել այդ կազմակերպությունները:


Ելնելով անհրաժեշտությունից, ՀՀ կառավարությանն առընթեր պետական գույքի կառավարման վարչությունը չբացահայտված ընկերությունների վերաբերյալ տվյալները ևս մեկ անգամ ճշգրտել է իրավաբանական անձանց պետական ռեգիստրի գործակալության, այդ թվում` գործակալության տարածքային ստորաբաժանումների հետ: 


Ուսումնասիրման արդյունքում պարզվել է, որ ՀՀ կառավարության 16.12.98թ. N804 որոշմամբ <<Տերյան ստուդիա>> պետական բաժնետիրական ընկերությունը պետք է վերակազմավորվեր` այն միացնելով <<Հայաստանի ազգային ռադիո>> պետական բաժնետիրական ընկերությանը: Նշված որոշման կատարման մասին տեղեկատվություն տրամադրելու նպատակով, ՀՀ կառավարությանն առընթեր պետական գույքի կառավարման վարչությունը դիմել է ՀՀ արդարադատության նախարարության իրավաբանական անձանց պետական ռեգիստրի գործակալություն, որի պատասխան գրության համաձայն Ձայնագրությունների «Տերյան Ստուդիա» ՊՓԲԸ-ի վերակազմակերպման վերաբերյալ գրառումներ պետական ռեգիստրում չեն կատարվել, իսկ «Հայաստանի ազգային ռադիո» ՊՓԲԸ-ի լուծարման վերաբերյալ գրառումը կատարվել է 09.12.2002թ., ինչն արդեն իսկ անհնարին է դարձնում ՀՀ կառավարության 16.12.98թ. N804 որոշման կատարումը: 


Նախագծով նախատեսվում է չեղյալ ճանաչել ՀՀ կառավարության 16.12.98թ. N804 որոշումը և Ձայնագրությունների <<Տերյան ստուդիա>> ՓԲԸ-ն լուծարել:  


Ձայնագրությունների <<Տերյան ստուդիա>> ՓԲԸ-ի կառավարումն իրականացնող պետական կառավարման լիազորված մարմնի` ՀՀ մշակույթի նախարարության կողմից ներկայացված տեղեկատվության համաձայն` Ձայնագրությունների «Տերյան Ստուդիա» ՊՓԲԸ-ի իրավաբանական հասցեում՝ ք.Երևան, Տերյան 2, գտնվող անշարժ գույքը պատկանում է <<Հայաստանի հանրային ռադիոընկերություն>> ՓԲԸ-ին:
ՏԵՂԵԿԱՆՔ
<<Հայաստանի Հանրապետության կառավարության 1998 թվականի դեկտեմբերի 16-ի N804 որոշումը չեղյալ ճանաչելու և Ձայնագրությունների <<Տերյան ստուդիա>> պետական փակ բաժնետիրական ընկերությունը լուծարելու մասին>> 

ՀՀ կառավարության որոշման նախագծի ընդունման հիմնավորմանը 
ներկայացվող պահանջների վերաբերյալ
1. Իրավական ակտերի ցանկ, որոնց հիման վրա մշակվել է իրավական ակտի նախագիծը`

ՀՀ քաղաքացիական օրենսգիրք,

<<Իրավական ակտերի մասին>> ՀՀ օրենք,

<<Բաժնետիրական ընկերությունների մասին>> ՀՀ օրենք:

2. Նախագծով նախատեսվում է չեղյալ ճանաչել ՀՀ կառավարության 16.12.98թ. N804 որոշումը:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում 

4. Նախագծի հեղինակների (մշակողների) անունները, ինչպես նաև այն մարմինների ցանկը, ում հետ նախագիծը համաձայնեցվել է`


հեղինակ (մշակող)` ՀՀ կառավարությանն առընթեր պետական գույքի կառավարման վարչություն,

համաձայնեցվել է ՀՀ արդարադատության, ՀՀ մշակույթի, ՀՀ ֆինանսների նախարարությունների և ՀՀ կառավարությանն առընթեր պետական եկամուտների կոմիտեի հետ:
Տ Ե Ղ Ե Կ Ա Ն Ք
<<Հայաստանի Հանրապետության կառավարության 1998 թվականի դեկտեմբերի 16-ի N804 որոշումը չեղյալ ճանաչելու և Ձայնագրությունների <<Տերյան ստուդիա>> պետական փակ բաժնետիրական ընկերությունը լուծարելու մասին>> 

ՀՀ կառավարության որոշման նախագծի կապակցությամբ շահագրգիռ գերատեսչությունների առարկությունների և առաջարկությունների վերաբերյալ
	Առարկության,  առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ մշակույթի նախարարություն

05/7.1/3318-11, 02.08.2011թ.
	Դիտողություններ և առաջարկություններ չկան
	

	ՀՀ ֆինանսների նախարարություն

3/9.4/82473-11, 02.08.2011թ.
	Դիտողություններ և առաջարկություններ չկան
	

	ՀՀ կառավարությանն առընթեր պետական եկամուտների կոմիտե
ԱԱ-1/11-4/5607-11,09.08.2011թ.

	Դիտողություններ և առաջարկություններ չկան
	

	ՀՀ արդարադատության նախարարություն

5234-11, 20.08.2011թ.
	       1. Նախագծի 2-րդ կետում <<գրանցման ծածկագիրը>> բառերը փոխարինել <<պետա​կան գրանց​ման համարը>> բառե​րով:

      2. Նախագծի 3-րդ կետից հանել «Հայաստանի Հանրապետության արդարա​դատու​թյան նախարարության աշխա​տա​կազմի իրավաբանական անձանց  պետա​կան ռեգիստրի գործակալության» բառերը:
	1. Նախագծում հաշվի է առնված:
2. Նախագծում հաշվի է առնված:




















